
Būtom nauda dėdesnė 

 

Juonis, po Vėsū Švėntū sorinkės kas nebereikalings nu artėmūju kapieliu, nonešė ė 

ožkapi, kor īr soversta dėdėliausė kopėta: vainėku, kiuocieliu, žėidū... Ėškratės šlamus ėš viedra, 

atsėstuojės, pasiriemė ronka pri snokė ėr kažkou rimtā mėslėj. Kor bovės – kor nebovės, atsėrada ėr 

Petris. 

– Labdėin, sosiedā, – kuo tēp sosėrūpėnės dūmuoji? – užklausė atejosesis. 

– Mėslėjo, Petrali, kėik če pinigū gol tuo krūvuo. 

– Noj noj. Baiso veizietėis, kāp žmuonės be rēkala ėšmet piningus. 

– Nojau ožejė bjauri mada. Mėrė žmuogos, vainėkās sėinas apkabinie. Krepšelē apie 

graba netelp. Sostata priongie ėr kėimalie, – prėtar Juonis. 

– Prineš, privež poikiu poikiausiu, brongiu brongiausiu. Vīkst, kāp dabā īr sakuoma, 

konkurėncėjė. Va če aš galio... 

– No ėr kas ėš tuo? Pabūn tuos brongenībės ont kapa kelės dėinas ėr atsėdor va če! – so 

ronka paruodė ė savartīna Juonis. Mon ruoduos, ka mėrosioujou nier nikuokiuos nauduos. Nauda īr 

tėms, kas tus vainėkus ėr krepšelius dėrb. 

– Seniau liuob atneštė vėina, ontra žėidieli, baguotesnėje – grabnīčėnė žvakelė. No 

kartās liob būs vėns kėts patiū darba vainėkielis – ėr vėskas. 

– Geriau būto, ka tus piningus, kor išleid tėms vainėkams, atėdoutom mėrusiuojė šeimā. 

Parėmtuom bieduo. Ėr nauda būtom šimta kartu geresnė. A ne tēp, Petrā? – sokdams ont nomū, tarė 

Juonis. 

 


